
Kompozitsion materiallarning bir butunligini ta’minlovchi komponent tashkil etuvchiga 

bog‘lovchi komponent (matritsa, interfeys) deb ataladi. Boshqa komponentlar (armirovka, 

mustahkamlashtirish, tо‘ldiruvchi va hokazo) ning shu matritsada joylashishi ma’lum 

geometrik qonuniyatga bо‘ysunishi yoki bо‘ysinmasligi ham mumkin. Matritsa qо‘shimchalar 

orasida maxsus yupqa qatlam bо‘lib, u ajralish yuzasini belgilaydi. Kompozitsion materiallarni 

sinflarga ajratishda matritsa yoki armatura va qо‘shimchalarning turiga, mikrotuzilishi 

xususiyatlari va materialni olish usuliga ham e’tibor beriladi. 

Matritsa materialining turiga qarab, kompozitsion materiallar quyidagi turlarga bо‘linishi 

mumkin: “metall matritsali”, organik bo’lmagan (organik bо‘lmagan polimerlar, minerallar, 

uglerodli, keramik), organik matritsali va kо‘p matritsali aralash kompozitsion materiallar. 

Bog‘lovchi materialning vazifasi mahsulotga ma’lum geometrik shakl berib qolmasdan, balki u 

kuchlanishlarni hajm bо‘yicha bir xil taqsimlanishini ham ta’minlaydi va ma’lum mexanik 

xossani shakllantiradi hamda armatura yoki qо‘shimchalarni tashqi muhitdan asraydi. 

Kompozitsion materialning issiq va korroziyaga bardoshlilik, elektr va issiqlikni saqlash 

qobiliyati, qayta ishlash texnologiyasi kabi muhim xossalari bog‘lovchining xususiyatlariga 

bog‘liq. Lekin, armirovka (mustahkamlashtirish) va qо‘shimcha elementlarning turiga qarab 

hamda ularning matritsada joylashishi va geometrik о‘lchamlariga qarab, kompozitsion 

materiallarning xossalari о‘zgaradi. 

Masalan, kompozitsion materialga qо‘shimchalar, ya’ni armatura elementlari (odatda, 10% 

dan kо‘proq miqdorda qо‘shiladi) asosan, mexanik xossalarni yahshilash uchun qо‘shiladi. 

Bunda mustahkamlik, zichlik, plastiklik ortib, materialning zichligi, elektr xossalari, issiqlik 

о‘tkazuvchanligi va boshqa xususiyatlar ma’lum yо‘nalishda yoki faqat alohidaolingan 

joylardagina о‘zgaradi. 

Kompozitsion materiallarning eng muxim xususiyatlari deformatsiyaga mustahkamligidir. 

Tо‘ldiruvchi hom ashyolar sifatida qо‘llaniladigan elementlar odatda mayda kukun yoki kalta 

tola holatda bо‘ladi. Bunday qо‘shimchalar asosan materialning tannarxini kamaytiradi. Lekin, 

ular kompozitsion materialning (armatura) qо‘shimchalar materialning mustahkamligini 2-10 

barobarga oshiradi. 

Kompozitsion materiallarda tо‘ldiruvchi va qо‘shimcha (armatura) materiallar birgalikda 

qatnashishi hamda ularning о‘lchamlari va joylashishi har xil bо‘lishi mumkin. O’lchami uch 

yо‘nalishda kichik bо‘lgan qо‘shimchalarga qum, mayda (kukun) donachalarga ega bо‘lgan 

metallar, fosfatlar, shisha va loysimon mikrosfera shakldagi materiallar kiradi. 

Yuqorida ta’kidlaganimizdak, matritsada tо‘ldiruvchilar tartibsiz joylashishi mumkin, lekin 

kо‘pincha ularning tartibli joylashishiga erishishga harakat qilinadi. Har xil о‘lchamga ega 

bо‘lgan tо‘ldiruvchi va armaturalar birgalikda qatnashganda ularning о‘zaro tartibli joylashish 

imkoniyatlari kо‘p bo’ladi. 

Tog‘ chang‘isi konstruksiyasida qо‘llanilgan kompozitlar turlari 

Kompozitsion materiallarning xossalari hamma yо‘nalishda bir xil bo’lsa, bunday material 

xossalari izotrop bо‘ladi. Bunday materiallarga kukun holidagi qо‘shimchalari xaotik 

joylashgan kompozitsiyalar kiradi. Materiallarning turli yо‘nalishlardagi xossalari farq qilsa, 

bunday kompozitsiyalar anizatrop xossalarga ega deyiladi. Bunday kompozitsiyalarda 

armatura sifatida tolalar, plastinkalar, matolar, tо‘rlar ma’lum yо‘nalishda joylashtirilgan 

bо‘ladi. 

